
辱示制述，甚非所宜。敢不以所說陳於左右哉？楚宋交怨，而使在其間。宋人有得玉於

其境者，遇楚使適至，誇示之。楚人謀沮其玉，請先譽於宋國。既獻，宋果怒曰：「玉

產於吾土，而價張於吾仇，是欺我也。」不果售。今吾守道固窮，且竊文學之譽，是邪

競沽虛者之所仇嫉者。吾子之才固奇矣，乃以所質置於吾懷，是玉者未適於市，而噪者

已盈於門矣。必曰不投知於司空氏，必曰不受知於司空氏，則雖吾子之奇，必足速得誌

於時矣。舍是無他術也。所貺益腆，不敢發柙。幸詳其意，勿冒時之所忌。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

